
Contribuziuns curtas:
Tge impurtanza han las Annalas per mai?

Avant dus onns ha la Societad Retorumantscha festegia ses 125 onns. 1l
numer da las Annalas 123 (2010} ha fatg attent al giubileum da la Societad
cun ina contribuziun speziala 125 onns SRR. Quest onn festegian las An-
nalas. La redacziun ha dumanda insaquantas Rumantschas ed insaquants
Rumantschs da scriver in pér pleds davart lur ‘relaziun’ cun las Annalas.
L’unica restricziun ¢ stada quella da na betg surpassar 2000-3000 segns.
En la part speziala che suonda vegnan publitgadas las otg contribuziuns
che nus avain survegni. Quests texts persunals duain esser ina sort caleido-
scop per la gronda varietad da temas e linguas ch’é da chattar en las An-
nalas, e quai da nov er online sut: retro.seals.ch.

Anc ina giada in grazia fitg a las contribuentas ed als contribuents!

Vus tegnais damai en maun il numer 125. Bindel na datti quest onn nagin.
Persuenter ans avain nus decidids per il capricorn. L’animal che ha ac-
cumpagna las Annalas sin lur cuverta durant blers onns:

Il capricorn che cumpara duront biebein tschunconta onns sin las
ediziuns dallas ‘Annalas da la Societd Retorumantscha’, avon ch’el-
las survegnien in outfit s¢’in urari dil tren, ha ina corna, che sch’ella
fuss in parisol, vess el suost aunc trenta centimeters davos ils ven-
trels. Ina corna cun cuntercrutschs, ina resgia cun enamiez rut ora
in pér dents. La cua ei in bi pensel. Tier quei animal vesan ins il
meglier ch’il capricorn vegn ord la mar: Inagada la corna cun denta-
dira s¢’ina piragna, las tschaccas davon ch’ein forschs d’in giomber
che palpan anavon, la cavazza che fa endamen il cavallut da mar.
Fetg bein vesan ins 1gl ies da Strabo. Insumma ha el in tschuat ten-
tachels. Sis liungs: Las quater combas ed il corns. Treis cuorts: lgl



ies dil baditschun, il schul s¢’in ies muot e la cua s¢’in pensel, senza
quintar la sensuala levza sut che penda lev engiu. Plinavon croda la
pelegna shurritschida dil culiez surdimensiunau en egl, che stat ana-
vos sco lieungas da fiug. (Leo Tuor, Catscha sil capricorn en Ca-
vretn, Cuira, Chasa Editura Rumantscha, 2010:61s.)

Ina spezia da mar én era las Annalas e tgi sa, forsa & il capricorn, almain
quel sin la cuverta, schizunt s’anza ord ellas. Ina mar dals differents idioms
e linguas e da differentas rubricas u - sco in dals contribuents scriva -
¢ina grondiusa babilonia rumantscha tanter duos cuvertinas labilasy duain
las Annalas er restar en il futur, quai malgra I'contfit» dad in urari da tren.

Buna lectura e bler divertiment!

Esther Krdttli, Renzo Caduff

